
CYNGOR TREF CAERFYRDDIN 
CYFARFOD MISOL Y CYNGOR 

A GYNHALIWYD AR 29 HYDREF 2014
Y Maer, y Cyngh Arwel Lloyd, fu’n cadeirio’r cyfarfod misol o Gyngor Tref Caerfyrddin a gynhaliwyd yn Siambr y Cyngor, Neuadd Ddinesig San Pedr, nos Fercher, y 29ain o Hydref 2014, am 7.30 pm.
YN BRESENNOL:
Cynghorwyr: Philip Grice, Anthony Jenkins, Arwel Lloyd,


         Kenneth Lloyd, Douglas Rose, Alan Speake, Wyn Thomas, 


         Barry Williams, Baba Gana, Dr Richard Edwards, Alun  

                              Lenny, Dorothy Bere, Catrin Howells Lloyd
267.
YMDDIHEURIADAU AM ABSENOLDEB 
Derbyniwyd ymddiheuriadau am absenoldeb oddi wrth y Cynghorwyr Dr. Ioan Matthews, Non Edwards, Tom Defis, Dr. Dewi Evans,a  Peter Hughes Griffiths
268.
DATGAN BUDDIANNAU 

Ni ddatganwyd unrhyw fuddiannau.
269.
CADARNHAU A LLOFNODI COFNODION Y CYFARFOD MISOL O’R CYNGOR A GYNHALIWYD AR Y 24ain o FEDI 2014

PENDERFYNWYD llofnodi cofnodion y cyfarfod misol o’r Cyngor a gynhaliwyd ar y 24ain o Fedi 2014 a’u derbyn yn gofnod cywir. 

270.
MATERION YN CODI:  

Nid oedd unrhyw faterion wedi codi.
271.
CWESTIYNAU 

Ni ofynnwyd unrhyw gwestiynau.
272.
CADARNHAU A LLOFNODI COFNODION Y CYFARFOD MISOL O’R PWYLLGOR DIBENION CYFFREDINOL A GYNHALIWYD AR Y 14eg o HYDREF 2014

PENDERFYNWYD llofnodi cofnodion y cyfarfod misol o’r Pwyllgor Dibenion Cyffredinol a gynhaliwyd ar y 14eg o Hydref 2014 a’u derbyn yn gofnod cywir.
273.
MATERION YN CODI 
(a) Cofnod 243: Materion Trwyddedu - Tafarn Cyfeillion, Tre Ioan
PENDERFYNWYD bod y Cyngor yn gwrthwynebu’r cais i ymestyn yr oriau agor a ganiateir yn Nhafarn Cyfeillion Tre Ioan ar y sail bod y dafarn mewn ardal breswyl. 
(b)
Cofnod 244(a): Y Cyfarfod Cyntaf o’r Grŵp Cyswllt a gynhaliwyd ar y 24ain o Fedi 2014 – Parc Penllwyn 

Yn dilyn trafodaeth hir cytunwyd i roi cynllun tymor hir ar waith. Roedd rhan o’r drafodaeth yn ymwneud â gosod arwyddion Gorchmynion Rheoli Cŵn wrth y ddwy giât. Dywedodd Clerc y Dref ei fod yn aros am yr union eiriad cywir ar hyn oddi wrth y Cyngor Sir. Dymunodd y Cyngh Alan Speake gofnodi’r ffaith bod y £56,000 oedd i’w wario ar Offer Chwarae o dan Gofnod 244(c) (cyllid Adran 106) yn cyfeirio ar y tri Pharc nid dim ond Parc Penllwyn.


Cynigiwyd gan y Cyngh Anthony Jenkins, eiliwyd gan y Cyngh Doug Rose bod Grŵp Cyswllt Parc Penllwyn yn parhau i gyfarfod, a bod y ffens ar y parc yn cael ei adolygu ddiwedd y tymor cyfredol.
274.
CADARNHAU A LLOFNODI COFNODION Y CYFARFOD MISOL O’R PWYLLGOR CYLLID A GYNHALIWYD AR YR 16eg o HYDREF 2014
PENDERFYNWYD llofnodi Cofnodion y Pwyllgor Cyllid a gynhaliwyd ar yr 16eg o Hydref 2014 a’u derbyn yn gofnod cywir.
275.
MATERION YN CODI 
(a) Cofnod 256:  Archwiliad Mewnol 2014/15
PENDERFYNWYD comisiynu Mr Lyn Llewellyn i wneud Archwiliad Mewnol o gyfrifon y Cyngor am y flwyddyn 2014/15, yn dilyn adolygiad o gyfrifon y Cyngor gan archwilwyr masnachol allanol.    

(b)
Cofnod 259:  Canolfan Bowlio Dan Do Bro Myrddin 
           
PENDERFYNWYD bod y Cyngor yn comisiynu Cyfrifwyr Siartredig LHP i wneud adroddiad ariannol a chynllun busnes i’w gyflwyno i’r Aelodau maes o law. Dywedodd y Cyngh Anthony Jenkins bod rhaid sicrhau bod y Cyngor yn ymdrin â materion y Clwb Bowlio Dan Do mewn modd trylwyr.
(c)
Cofnod 260: Prynu Diffribilwyr ar gyfer Neuadd Ddinesig San Pedr a Pharc Caerfyrddin 
          
Cynigiwyd gan y Cyngh Douglas Rose, eiliwyd gan y Cyngh Richard Edwards, a PHENDERFYNWYD bod y Cyngor yn prynu diffribilwyr ar gyfer Neuadd Ddinesig San Pedr a Pharc Caerfyrddin am gyfanswm cost o £1,900. 
(d)
Cofnod 261: Prynu coler ar gyfer cadwyn y Dirprwy Faer.
          
Cynigiwyd gan y Cyngh Anthony Jenkins, eiliwyd gan y Cyngh Alun Lenny, a PHENDERFYNWYD bod y Cyngor yn prynu coler ar gyfer cadwyn y Dirprwy Faer ar gost o £225.00.
(e)
Cofnod 263: Cais am Gymorth Ariannol 

(i)
Urdd Gobaith Cymru
          
Cynigiwyd gan y Cyngh Anthony Jenkins, eiliwyd gan y Cyngh Alun Lenny, a PHENDERFYNWYD bod y Cyngor yn cyfrannu £200 (dau gan punt) i grŵp Caerfyrddin o Urdd Gobaith Cymru, yn unol â’r pwerau a roddir o dan Adran 137 o Ddeddf Llywodraeth Leol 1972. 

(f)
Cofnod 265: Fferm Red Court - Buddiant i’r Cyngor / Cydymffurfio â Deddf Llwgrwobrwyo.

          
Datganodd y Cyngh Alun Lenny bod ganddo fuddiant yn y mater hwn. Roedd Clerc y Dref yn aros am gyngor cyfreithiol oddi wrth y Cyngor Sir ynglŷn â chydymffurfio â’r Ddeddf Llwgrwobrwyo.
276.
MATERION CYNLLUNIO:  CEISIADAU CYFREDOL

Ni wnaed unrhyw sylwadau.
277.
MATERION PRIFFYRDD 
(i) A40-Pont Lesneven (B&Q) a Chylchfannau Pen-sarn 


Ni wnaed unrhyw sylwadau.  

(ii) Heol Ffynnon Job
Roedd y Cyngh Alan Speake wedi cyfarfod â swyddogion y Cyngor Sir a Siemens. Roeddent wedi gweld gymaint oedd effaith y broblem. Y gobaith yw y bydd addasu amseriad y goleuadau yn gwella llif y traffig maes o law. 

278.
MATERION TRWYDDEDU 

Bargain Booze, 115 Heol Awst  
           Roedd hwn yn eitem ychwanegol a gyflwynwyd gerbron gyda chaniatâd y Cadeirydd. Cafwyd trafodaeth hir ar y cais a daeth y mwyafrif o’r rhai oedd yn bresennol i’r casgliad bod y Cyngor Tref yn anfon at yr Awdurdod Trwyddedu i fynegi eu gwrthwynebiad. 

Deddf Trwyddedu 2003 – Cais am Drwydded Mangre yn:


Bargain Booze, 115 Heol Awst, Caerfyrddin SA31 3AE


Mae’r Cyngor Tref wedi derbyn ac wedi ystyried yng nghyfarfod y Cyngor a gynhaliwyd ar y 29ain o Hydref 2014 y cais uchod am drwydded mangre i 115 Heol Awst, Caerfyrddin.


Penderfynodd Cyngor Tref yn eu cyfarfod misol a gynhaliwyd ar y 29ain o Hydref 2014 i wrthwynebu’r cais ar y sail ganlynol:

(i) 
Materion cyfraith a threfn ar Heol Awst gan gynnwys sŵn ac aflonyddu ar drigolion lleol yn ystod yr hwyr ac yn ddiweddarach - mae Cyngor Tref Caerfyrddin wedi tynnu’r mater hwn i sylw’r Awdurdod Trwyddedu a’r Heddlu yn y gorffennol;  

(ii) 
Pryderon y bydd gwerthu mwy o alcohol am bris rhad yn ychwanegu eto fyth at broblemau iechyd yn sgîl yfed alcohol;

(iii) 
Mae’r Cyngor o’r farn bod digon o lefydd gwerthu alcohol ar gael eisoes yn yr ardal;    

  (iv) 
Mae enw’r cais “Bargain Booze” ynddo’i hun yn awgrymu bod alcohol rhad ar gael a bod hyn yn annog gwerthu alcohol rhad ar raddfa fawr.
279.
CYFARFOD BLYNYDDOL Y CYNGOR 2014/15

           NODODD yr Aelodau ddyddiad Cyfarfod Blynyddol y Cyngor 2015 a gynhelir nos Wener y 15fed o Fai 2015.
280.
TREFNIADAU GWEITHIO DROS Y NADOLIG A’R CALAN 
           NODODD yr Aelodau y trefniadau gweithio dros Nadolig a Chalan 2014.
281.
DYDDIADAU CYFARFODYDD 2015
           NODODD yr Aelodau y dyddiadau y cynhelir cyfarfodydd Pwyllgorau a’r Cyngor yn ystod 2015 fel y’u cyflwynwyd i’r Aelodau.
282.
COFNODION Y CYNGOR: PENODI SWYDDOG PRIODOL 
           Nododd yr Aelodau bod y Swyddog Gwasanaethau Pwyllgorau ar absenoldeb salwch ar hyn o bryd. Dywedodd Clerc y Dref y cysylltwyd â chyn Glerc i ofyn a fyddai’n barod i gyflawni’r gwaith dan sylw, ond ni dderbyniwyd y cynnig. Roedd aelodau presennol y staff wedi mynegi eu bod yn barod i ymgymryd â’r gwaith o baratoi cofnodion, agendâu a phapurau ategol yn ystod absenoldeb y Swyddog Gwasanaethau Pwyllgorau. Cyfeiriwyd at y posibilrwydd o Aelod i wneud y gwaith, ond gallai hynny olygu gwrthdaro buddiannau ac felly ni fyddai’r trefniadau hynny yn gwbl foddhaol. Yn yr amgylchiadau cytunwyd bod Mr. Adrian Lloyd a Mr. Clive Evans yn cyflawni’r gwaith hwn yn ystod yr absenoldeb salwch.

Awgrymwyd gan Mr Alan Speake bod y Cyngor yn anfon tusw o flodau at y Swyddog Gwasanaethau Pwyllgorau a cherdyn i ddymuno gwellhad buan iddi. 
283.
SUL Y COFIO 2014: Er gwybodaeth 

(i)
Noswyl y Cadoediad, Nos Sadwrn, 8 Tachwedd, 6.00pm

(i)
Sul y Cofio, 9 Tachwedd 

(iii)
Gwasanaeth Diwrnod y Cofio, Dydd Mawrth, 11 Tachwedd
           NODODD yr Aelodau ddyddiadau’r cofio eleni. 

284.
CYFARFOD DINAS-RANBARTH BAE ABERTAWE 
           NODODD yr Aelodau ddyddiad cyfarfod Dinas-Ranbarth Bae Abertawe i’w gynnal nos Fercher y 19eg o Dachwedd 2014 yn Neuadd Ddinesig San Pedr. Mynegodd y Cyngh Anthony Jenkins ei siom na fydd Syr Terry Mathews yn gallu bod yn bresennol. 
285.
GWASANAETH TÂN AC ACHUB CANOLBARTH A GORLLEWIN CYMRU – PROSIECT CANOLFAN GWASANAETHAU CYHOEDDUS AR Y CYD 
           NODODD yr Aelodau Brosiect Canolfan Gwasanaethau Cyhoeddus ar y Cyd - Gwasanaeth Tân ac Achub Canolbarth a Gorllewin Cymru. 

286.
GWASANAETH TÂN AC ACHUB CANOLBARTH A GORLLEWIN CYMRU – CYNLLUN STRATEGOL DRAFFT 2015/20 A CHYNLLUN GWELLA BLYNYDDOL DRAFFT 2015/16
           NODODD yr Aelodau Gynllun Strategol Drafft 2015/20 a Chynllun Gwella Blynyddol Drafft 2015/16 Gwasanaeth Tân ac Achub Canolbarth a Gorllewin Cymru. 

287.
FFORWM BLYNYDDOL STRATEGAETH GYMUNEDOL INTEGREDIG SIR GAERFYRDDIN, 27 TACHWEDD 2014
           NODODD yr Aelodau y cynhelir Fforwm Blynyddol Strategaeth Gymunedol Integredig Sir Gaerfyrddin ddydd Iau y 27ain o Dachwedd 2014 yn Theatr Halliwell.
288.
CYSTADLEUAETH SAFLE GORAU 2014
           NODODD yr Aelodau bod y seremoni yn y Neuadd Ddinesig ar yr 20fed o Hydref 2014 dan arweiniad y Maer wedi bod yn noson lwyddiannus a fwynhawyd gan y dyrfa dda ddaeth ynghyd o gydnabod llwyddiant y gystadleuaeth a’r enillwyr. 

289.
FFORWM CYSWLLT CYNGHORAU TREF A CHYMUNED 
           NODODD yr Aelodau y cynhaliwyd Fforwm Cyswllt Cynghorau Tref a Chymuned ar y 30ain o Fedi 2014. 

290.
CYFEILLION EGLWYS SAN PEDR 
          
Mynegodd y Cyngh Anthony Jenkins bod ganddo fuddiant yn yr eitem hon fel aelod o’r Eglwys.


NODODD yr Aelodau y Gymdeithas newydd o’r enw ‘Cyfeillion Eglwys San Pedr’. Gwahoddwyd yr Aelodau i’r lansiad ar y 4ydd o Dachwedd 2014 a bod croeso iddynt ymuno â’r gymdeithas. Dywedodd y Maer wrth y cyfarfod y byddai’n mynd i’r lansiad. Roedd dogfen newydd ddwyieithog yn cael ei pharatoi.
291.
ADRODDIADAU GAN GYNGHORWYR FEL CYNRYCHIOLWYR AR GYRFF ALLANOL, YNGHYD AG ADRODDIAD Y MAER 

Cyfeiriodd y Maer, y Cyngh Arwel Lloyd, sylw’r Aelodau at y rhestr a ddosbarthwyd ynghynt o’r digwyddiadau a fynychodd yn ystod y mis.

Cyflwynodd y Dirprwy Faer, y Cyngh Barry Williams, adroddiad o gyfarfod a gynhaliwyd yn ddiweddar o’r Cyngor Iechyd Cymuned.

Mynegodd y Cyngh Philip Grice ei bryderon am y bwriad i gwtogi nifer y staff yn yr Adran Gwasanaethau Plant fydd â goblygiadau uniongyrchol ar staff Dr M'z. Roedd yr Aelodau’n unfrydol yn eu cefnogaeth i’r gwaith a wneir gan y staff yn Dr M'z dros flynyddoedd lawer. Dywedodd aelod bod y mater hwn yn llawer mwy pwysig i’r dref na chynnal y Clwb Bowlio Dan-do. PENDERFYNWYD:
       
(a) bod yr Aelod o’r Bwrdd Gweithredol a’r Pennaeth Gwasanaethau Plant yn cael eu gwahodd i gyfarfod o’r Cyngor yn y dyfodol;

(b) bod Clerc y Dref yn cysylltu â rheolwr Dr Mz' i gael rhagor o wybodaeth;

(c) bod yr Aelodau sydd hefyd yn aelodau o’r Cyngor Sir yn cysylltu â’r swyddogion perthnasol yn y Cyngor Sir i gael rhagor o wybodaeth. 


Roedd y Cyngh Douglas Rose wedi mynychu cyfarfod o Ymddiriedolwyr Tŷ Hapus; roedd cyllid yn ansicr ar hyn o bryd ac roedd swyddi yn y fantol neu ar lai o oriau. Y Cyngor oedd wedi rhoi’r adeilad yn Neuadd y Parc. Hefyd roedd y Cyngh Rose wedi mynychu dau gyfarfod o Lywodraethwyr Ysgol Gynradd Tre Ioan lle mae maes parcio ceir y staff bellach wedi’i gwblhau ac yn cael ei ddefnyddio.

Roedd y Cyngh A Jenkins wedi mynychu cyfarfod o lywodraethwyr Ysgol Gynradd Myrddin a dywedodd bod y Cyngor Sir wedi gwneud toriadau sylweddol i gyllideb yr ysgol. Hefyd roedd wedi mynychu cyfarfod o Fforwm Adfywio’r Dref oedd â digon o syniadau, ond bod angen swm mawr o arian i wireddu’r syniadau hynny.

Roedd y Cyngh Alan Speake wedi mynychu cyfarfod o Un Llais Cymru ynglŷn â diogelu’r glannau. Roedd Llanelli am i Lywodraeth Cymru fuddsoddi mewn gwaith diogelu’r glannau. Hefyd roedd wedi mynychu cyfarfod o Wasanaethau Arfog Caerfyrddin ar Hydref y 29ain sy’n edrych am safle i godi cofeb er cof am y milwyr a laddwyd ar faes y gad mewn brwydrau diweddar.   
292.
EITHRIO’R CYHOEDD A’R WASG 

Cynigiwyd gan y Cyngh Anthony Jenkins, eiliwyd gan y Cyngh Catrin Howells Lloyd, a PHENDERFYNWYD, yn unol â Deddf Cyrff Cyhoeddus (Mynediad i Gyfarfodydd) 1960 bod y cyhoedd a’r wasg yn cael eu heithrio o’r cyfarfod oherwydd natur gyfrinachol y busnes oedd i’w drafod. 

293.
POLISI LLYWODRAETH CYMRU AR Y GYMRAEG - 'BWRW YMLAEN' – ADRODDIAD GAN Y MAER 
           Dywedodd y Maer bod Coleg y Drindod yn chwilio am gymorth grant i brynu adeilad yn Heol y Brenin. Cynigiwyd gan y Cyngh Phil Grice, eiliwyd gan y Cyngh Anthony Jenkins a PHENDERFYNWYD y byddai’r Cyngor yn cefnogi’r cais fel partner.  
294.
CADARNHAU A LLOFNODI COFNODION DIWYGIEDIG Y CYFARFOD O’R PWYLLGOR RHEOLI A GYNHALIWYD AR Y 15fed o FEDI 2014

PENDERFYNWYD cadarnhau a llofnodi cofnodion diwygiedig y cyfarfod o’r Pwyllgor Rheoli a gynhaliwyd ar y 15fed o Fedi 2014.

Daeth y cyfarfod i ben am 9.15 pm.
    

  Atodiad 1
Sylwadau ar Geisiadau Cynllunio 
	Rhif y Cais/ Lleoliad
	Disgrifiad o’r gwaith a’r Math o Gais
	Ymateb yr Aelodau

	W/31001,
27 Heol Bronwydd 
	Estyniad deulawr a tho newydd i ochr yr estyniad. Dymchwel y garej ac adeiladu tŷ pwll nofio yn ei le. Ehangu’r fynedfa bresennol.
	Dim gwrthwynebiad 

	W/31013- 2 Heol Mansel 
	Gwaredu amod 3 ar ganiatâd cynllunio rhif W/28896. Gwaredu’r amod i gwblhau cyfathrebu ynglŷn â’r drwydded a ganiatawyd gan yr awdurdod trwyddedu.
	Dim gwrthwynebiad

	W/31043- Safle oddi ar Parc Thomas
	Amrywio amod 4 ar ganiatâd cynllunio rhif W/24680 (ymestyn yr amser o flwyddyn i gyflwyno’r materion a neilltuwyd).
	Dim gwrthwynebiad

	
	
	


